भारत सरकार
वित्त मंत्रालय
वित्तीय सेवाएं विभाग
राज्य सभा
अतारांकित प्रश्न संख्या 2129
(जिसका उत्तर 01 जनवरी, 2019/11 पौष, 1940 (शक) को दिया जाना है)
सूक्ष्म, लघु और मध्यम उद्यमों (एमएसएमई) के लिए उनसठ मिनट में ऋण हेतु प्रयुक्त मंच
2129.
श्री संजय सेठः
क्या वित्त मंत्री यह बताने की कृपा करेंगे किः
(क)
सूक्ष्म, लघु और मध्यम उद्यम क्षेत्र के लिए सरकार द्वारा घोषित उनसठ मिनट में ऋण प्राप्त करने संबंधी आवेदनों पर विचार करने के लिए किस मंच का प्रयोग किया जा रहा है;

(ख)
क्या ऑनलाइन आवेदन पोर्टल सरकार या किसी निजी उद्यम द्वारा चलाया जा रहा है; तत्संबंधी ब्यौरा क्या है;

(ग)
पोर्टल-ऑपरेटर के चयन के लिए अपनाई जाने वाली प्रक्रिया तथा चयन प्रक्रिया में भाग लेने वाली संस्थाओं का ब्यौरा क्या है;

(घ)
ऋण पोर्टल द्वारा प्रत्येक आवेदक के लिए कितनी राशि ली जाती है; और
(ङ)
उपलब्ध अद्यतन आंकड़ों के अनुसार पोर्टल पर किए गए आवेदनों की संख्या कितनी है और इस सूची में कितने आवेदकों को ऋण स्वीकृत और संवितरित किए गए?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): एमएसएमई के लिए 59 मिनट में ऋण की सुविधा, ‘ऑनलाइन पीएसबी लोन्स लिमिटेड’, जो एक सार्वजनिक लिमिटेड कंपनी है, जिसमें 6 सार्वजनिक क्षेत्र के बैंकों (पीएसबी) और वित्तीय संस्थाओं (एफआई) एवं उनकी संबद्ध कंपनियों की 54% शेयरधारिता के साथ मुख्य शेयरधारिता है तथा बोर्ड में जिनका बहुमत (7 में से 4) है, के द्वारा संचालित एक ऑनलाइन उधार पोर्टल www.psbloansin59minutes.com के जरिए दी जाती है।
(ग): वैकल्पिक अवसरों का पता लगाने के पश्चात सिडबी और पीएसबी के बैंकरों के समूह ने अपेक्षित समय-सीमा के भीतर लगभग तैयार प्लेटफार्म तथा परिचालनीय दल के सहयोग से अपेक्षित उद्देश्य प्राप्त करने के लिए मौजूदा फिनटैक कंपनी में मुख्य शेयरधारिता अर्जित करने के विकल्प का चयन किया। तदनुसार, सिडबी और पीएसबी के द्वारा अपेक्षित दक्षता के साथ फिनटैक का चयन करने के लिए एक बहु स्तरीय चयन तथा फिल्टरिंग प्रक्रिया को पूरा किया गया। इसके पश्चात् प्रतिष्ठित बाहरी संस्थाओं के द्वारा अन्य पक्ष लेखापरीक्षा तथा विभिन्न चरणों पर विधिमान्यकरण का कार्य पूरा किया गया। तत्पश्चात् पीएसबी, एफआई और उनकी सहयोगी कंपनियों ने निवेश से पहले अपना आकलन किया। 
(घ): उधारकर्ताओं से सूक्ष्‍म, लघु तथा मध्‍यम उद्यमों (एमएसएमई) का पोर्टल पर पंजीकरण अथवा नवीकरण के लिए कोई शुल्क प्रभारित नहीं किया जाता है। जब कोई एमएसएमई पोर्टल के मार्केट प्‍लेस यूनिफॉर्म रिसोर्स लोकेटर (यूआरएल) पर सैद्धांतिक अनुमोदन प्राप्‍त करता है तो 1,000/- रु. + जीएसटी का सुविधा शुल्‍क लगाया जाता है। संग्रहीत प्रभार का प्रयोग ऑनलाइन पीएसबी लोन लिमिटेड के द्वारा विभिन्‍न सेवाओं के लिए अन्‍य पक्षकारों को देय पॉकेट खर्च तथा अपने व्‍यय के लिए किया जाता है।
(ड.): दिनांक 25.12.2018 की स्थिति के अनुसार, पोर्टल पर प्राप्‍त कुल 1,31,028 पूर्ण आवेदनों में से 1,12,043 आवेदनों को सैद्धांतिक रूप से अनुमोदित कर दिया गया है। 40,669 मामलों के संबंध में स्‍वीकृतियां जारी की गई हैं।
***
